ԱՄՓՈՓԱԹԵՐԹ
« «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն

	04.11.2021 թ․

	
	01/8-3/18028-2021

	1. Նախագծին կից ներկայացված հավելվածներում 1032 ծրագրի 11003, 11004, 11011, 12001 միջոցառումների «Միջոցառման անվանումը», «Նկարագրությունը» և «Միջոցառման տեսակը» տողերը համապատասխանեցնել ՀՀ կառավարության 30.12.2020թ. N 2215-Ն որոշմամբ հաստատված ձևաչափերին:
	Ընդունվել է, հավելվածներում կատարվել է խմբագրական փոփոխություն։

	1. 1032 ծրագրի 31005 «18 տարեկանից բարձր տարիքի անձանց խնամքի հաստատությունների շենքային պայմանների բարելավում» միջոցառման գծով հատկացումները նախատեսել բյուջետային ծախսերի տնտեսագիտական դասակարգման «Հատուկ նպատակային այլ նյութեր» հոդվածով և ըստ այդմ խմբագրել ծրագրային դասիչը և Նախագծի համապատասխան հավելվածները։
	Ընդունվել է, հավելվածներում կատարվել է խմբագրական փոփոխություն։

	1. Քննարկել Նախագծի 1117 ծրագրով ներկայացված միջոցառումները (31003, 31004) նշված ծրագրի շրջանակներում ներառելու նպատակահարմարության հարցը՝ հաշվի առնելով, որ միջոցառումները վերաբերում են ՀՀ ԱՍՀՆ ենթակայության տակ գտնվող ՊՈԱԿ-ների պահպանմանը:
	Ընդունվել է, ծրագրի դասիչը փոփոխվել է՝ 1032՝ հաշվի առնելով առաջարկությունը և 2020 թվականի նոյեմբերի 20-ի  N 1817-Ն նույնանման որոշումը։

	1. Նկատի ունենալով, որ միջոցառման 1117 ծրագրի 31004 միջոցառման տեսակը հանդիսանում է այլ պետական կազմակերպությունների կողմից օգտագործվող ոչ ֆինանսական ակտիվների հետ գործառնություններ, առաջարկում եք դրանք ներկայացնել 32-ով սկսվող ծրագրային դասիչով, իսկ միջոցառման անվանումը ներկայացնել ընդհանրական, որպեսզի միջոցառման շրջանակներում հնարավոր լինի իրականացնել ինչպես  նախագծանախաշվային փաստաթղթերի կազմման աշխատանքներ, այնպես էլ շինարարական աշխատանքներ՝ խմբագրելով Նախագծի համապատասխան հավելվածները։
	Ընդունվել է մասամբ, «Երևանի Թիվ 1 տուն-ինտերնատ» ՊՈԱԿ-ի համար նախագծանախահաշվային  փաստաթղթերի կազմման աշխատանքները չեն ներառվել, իսկ  «Վարդենիսի նյարդահոգեբանական տուն-ինտերնատ» ՊՈԱԿ-ում շինարարական աշխատանքների համար անհրաժեշտ նյութերը կգնվեն կազմակերպության կողմից։

	1. Նախագծի N 8 հավելվածը վերաբերում է ՀՀ կառավարության 2020 թվականի դեկտեմբերի 30-ի N 2215-Ն որոշման N 10 հավելվածում կատարվելիք փոփոխություններին, ուստի նախագծի 1-ին կետում անհրաժեշտ է հղում կատարել նաև հիշյալ հավելվածին:
	Ընդունվել է, կատարվել է առաջարկվող հավելումը։

	1. Նախագծի հաստատմանը զուգահեռ նախաձեռնել հավելված 8-ում ներառված գնման առարկաների ձեռքբերման ընթացակարգեր՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ:
	Ընդունվել է։

	1. Միաժամանակ, հարկ է նշել, որ Նախագծին կից հիմնավորման մեջ Նախագծով պահանջվող լրացուցիչ գումարները ներկայացվել են բացարձակ թվերով՝ առանց հաշվարկ-հիմնավորումների, ներկայացված չեն իրականացվելիք աշխատանքների վերաբերյալ համապատասխան հաշվարկ-հիմնավորումները (նախագծանախահաշվային փաստաթղթերի ձեռքբերման և այլն)։
	Ընդունվել է,  նախագծանախահաշվային փաստաթղթերի ձեռքբերման համապատասխան հաշվարկ-հիմնավորումները չեն ներառվել նախագծում։

	1. Բացի այդ բացահայտված չէ Նախագծի N 8 հավելվածի «Միավորի գինը» սյունակում ներկայացված գների գնագոյացման և գնորոշման մեխանիզմները, ինչպես նաև հստակեցման կարիք ունի հավելվածով կատարվող գնման առարկաների որոշակի տեսակների գնման հիմնավորվածությունը  (այդ թվում՝ ատամնաբուժական աթոռ – 1.6 մլն դրամ):
	Ընդունվել է մասամբ։ Որոշ ապրանքների համար հիմք է ընդունվել ՀՀ ԱՍՀՆ կողմից կատարված ապրանքների գնումների արժեքները՝ 20 տոկոս հավելմամբ (քանի որ արվել են 2019 թվականին, կցվում է պայմանագիրը՝ որպես առդիր), իսկ մյուսների պարագայում գնագոյացումը կատարվել է՝ շուկայական ուսումնասիրություն կատարելով։ Ատամնաբուժական աթոռը նախատեսված է «Վարդենիսի նյարդահոգեբանական տուն-ինտերնատ» ՊՈԱԿ-ի շահառուների համար։ Աթոռի գինը ներառում է բոլոր աքսեսուարները, որոնք կներկայացվեն տեխնիկական բնութագրով՝ գնման մրցույթը հայտարարելու ժամանակ։

	2. ՀՀ Ֆինանսների նախարարություն
	01.12.2021 թ.

	
	

	1. Նախագծին կից ներկայացված հավելվածներում 1032 ծրագրի 11014 միջոցառման 5-րդ տողը՝ «Միջոցառման անվանումը» բառերը փոխարինել «Միջոցառման տեսակը» բառերով, իսկ «Այլ  պետական կազմակերպությունների կողմից օգտագործվող ոչ ֆինանսական ակտիվների հետ գործառնություններ» բառերը՝ «Ծառայությունների մատուցում» բառերով
	Ընդունվել է, հավելվածը խմբագրվել է։

	1. Առաջարկում ենք Նախագծի հավելվածներում 1032 ծրագրի 31005 միջոցառման դասիչը փոխարինել 32-ով սկսվող ծրագրային դասիչով, իսկ «Միջոցառման տեսակը» տողում նշել «Այլ  պետական կազմակերպությունների կողմից օգտագործվող ոչ ֆինանսական ակտիվների հետ գործառնություններ»
	Ընդունվել է, հավելվածը խմբագրվել է։

	1. Նախագծին կից ներկայացված NN 6-րդ և 7-րդ հավելվածներում 1032 ծրագրի 12001 միջոցառման «Միջոցառումն իրականացնողի անվանումը» բառերը փոխարինել «Շահառուների ընտրության չափանիշները» բառերով, իսկ 1032 ծրագրի 11014 միջոցառման «Այլ  պետական կազմակերպությունների կողմից օգտագործվող ոչ ֆինանսական ակտիվների հետ գործառնություններ» բառերը՝ «Ծառայությունների մատուցում» բառերով:
	Ընդունվել է, հավելվածները խմբագրվել են։

	1. Բացի այդ Նախագծին կից հիմնավորման մեջ Նախագծով պահանջվող լրացուցիչ գումարները ներկայացվել են բացարձակ թվերով՝ առանց հաշվարկ-հիմնավորումների։
	Ընդունվել է,  «Երևանի Թիվ 1 տուն-ինտերնատ» ՊՈԱԿ-ում և «Տնային պայմաններում միայնակ տարեցների և հաշմանդամների սոցիալական սպասարկման կենտրոն» ՊՈԱԿ-ի ենթակայությամբ գործող հատուկ խմբերին դասված որոշակի կատեգորիայի անձանց կացարանում նախագծանախահաշվային փաստաթղթերի ձեռքբերման համապատասխան հաշվարկ-հիմնավորումները չեն ներառվել նախագծում, առաջինի դեպքում ներառվել են միայն գույք և տեխնիկա, իսկ երկրորդը բացակայում է ընդհանրապես։

	5. ինչպես նաև չեն ներկայացվել արդյունքային ցուցանիշների հավելվածներում արտացոլված ոչ ֆինանսական (արդյունքային) ցուցանիշների հետ փոխկապակցվածությունը
	Չի ընդունվել։ Պակասեցումը արդյունք է միջոցառման գծով առաջացած տնտեսումների հետ, որի մասին նշվել է հիմնավորման մեջ, և ոչ թե  ոչ ֆինանսական (արդյունքային) ցուցանիշների։

